
W Gabra tal-gurisprudenza

KONKLUZJONIJIET TAL-AVUKAT GENERALI
HOGAN
ipprezentati fl-1 ta’ Ottubru 2019"

Kawza C-274/14
Banco de Santander SA

(Talba ghal decizjoni preliminari mressqa mit-Tribunal Econémico Administrativo Central (il-Qorti
Fiskali Centrali, Spanja))

“Rinviju ghal decizjoni preliminari — Ghajnuna mill-Istat — Sistema tat-taxxa — Taxxa fuq
il-kumpanniji — Tnaqqis — Amortizzazzjoni ta’ avvjament li tirrizulta minn akkwisti minn imprizi
residenti ghal finijiet ta’ taxxa fi Spanja ta’ ishma ta’ mill-inqas 5 % fimprizi residenti ghal skopijiet ta’
taxxa barra minn Spanja — Artikolu 267 TFUE — Ammissibilita ta’ rinviju ghal decizjoni preliminari—
Definizzjoni ta’ ‘qorti jew tribunal’ — Indipendenza — Nuqqas ta’ gurisdizzjoni tal-Qorti tal-Gustizzja”

I. Introduzzjoni

1. Fil-konkluzjonijiet tieghu pprezentati fis-7 ta’ Ottubru 1999 fil-kawzi maghquda Gabalfrisa et
(C-110/98 sa C-147/98, EU:C:1999:489), I-Avukat Generali Saggio kkonkluda li qorti fiskali Spanjola,
it-Tribunal Ekonémico-Administrativo Regional de Cataluia (il-Qorti Fiskali Regjonali ta’ Cataluna),
ma kinitx qorti jew tribunal ghall-finijiet tal-Artikolu 177 tat-Trattat KE (li sar l-Artikolu 267 TFUE)
Huwa wasal ghal din il-konkluzjoni peress li ma kienx konvint li 1-Qorti Fiskali Regjonali ta’ Cataluiia
tista’ titqies bhala indipendenti bizzejjed sabiex tissodisfa r-rekwiziti stipulati mill-Qorti tal-Gustizzja,
huwa kkonkluda li ma setatx tigi kkunsidrata jew tribunal ghall-finijiet ta’ dak li issa huwa
1-Artikolu 267 TFUE.

1 Lingwa originali: Ingliz.

2 Ara wkoll il-konkluzjonijiet tal-Avukat Generali Ruiz-Jarabo Colomer fDe Coster (C-17/00, EU:C:2001:366, punt 26). Fil-konkluzjonijiet tieghu,
l-Avukat Generali Ruiz-Jarabo jirreferi ghar-rilassament gradwali tar-rekwizit ta’ indipendenza li kkonkluda fis-sentenza tal-21 ta’ Marzu 2000,
Gabalfrisa et (C-110/98 sa C-147/98, EU:C:2000:145, punt 26). L-Avukat Generali Ruiz-Jarabo Colomer qabel mal-evalwazzjoni tal-Avukat
Generali Saggio fil-konkluzjonijiet tieghu moghtija fis-7 ta’ Ottubru 1999 fil-kawzi maghquda Gabalfrisa et (C-110/98 sa C-147/98,
EU:C:1999:489) u ddikjara fil-konkluzjonijiet tieghu fDe Coster (C-17/00, EU:C:2001:366, punt 28)li “[i]l-membri tal-[qrati fiskaliinistrattivi]
huma uffi¢jali tal-amministrazzjoni u mahtura mill-ministru, li ghandu s-setgha li jke¢cihom minghajr ma jimxi ma’ kundizzjonijiet stabbiliti
b’mod c¢ar u kategoriku mil-ligi. Ghalhekk, ma jistax jinghad li r-regoli ta’ operat tal-korp jiggarantixxu l-irrimovabbilita tal-membri tieghu u,
konsegwentement, jidher dubjuz li ghandu grad ta’ indipendenza li jippermettilha tirrezisti l-possibbilta ta’ intervent u pressjoni indebita
mill-ezekuttiv.” L-Avukat Generali Ruiz-Jarabo Colomer ikkonkluda li l-qrati ekonomici-amministrattivi ma jistghux jigu kklassifikati bhala
“gudizzjarji”.

2. Ghal dan il-ghan l-Avukat Generali Saggio rrimarka r-rabtiet strutturali mill-qrib li I-Qorti Fiskali
Regjonali ta’ Cataluiia gawdiet mal-Ministerio de Economia y Hacienda (il-Ministeru Spanjol
ghall-Ekonomija u ghall-Finanzi)°. flimkien mal-fatt li I-President u l-membri tal-Qorti kienu “impjegati
mac-civil bl-approvazzjoni tal-Ministru®. Huwa osserva wkoll li 1-Ministru kellu s-setgha li jnehhi
I-membri tat-Tribunal mill-kariga “izda ¢-¢irkustanzi li fihom dik is-setgha tista’ tigi ezercitata ma
jidhrux li huma ddefiniti b'mod c¢ar u ezawrjenti mil-ligi.”®

3. Issa, fis-sentenza taghha tal-21 ta’ Marzu 2000, Gabalfrisa et (C-110/98 sa C-147/98, EU:C:2000:145),
il-Qorti tal-Gustizzja ma qablitx mal-konkluzjonijiet tal-Avukat Generali Saggio. Hija kkonkludiet li
kien hemm “separazzjoni tal-funzjonijiet bejn, minn naha, id-dipartimenti tal-awtorita tat-taxxa
responsabbli ghall-immaniggjar, l-irkupru u l-likwidazzjoni” ta’ taxxi u, min-naha l-ohra, il-Qorti
Fiskali ta’ Cataluna, li ddecidiet “dwar ilmenti mressqa kontra d-decizjonijiet ta’ dawk id-dipartimenti
minghajr ma rceviet l-ebda struzzjoni mill-awtorita tat-taxxa®.

4. 1d-dritt tal-Unjoni ma baqax statiku minn meta giet dec¢iza s-sentenza tal-21 ta’ Marzu 2000,
Gabalfrisa et (C-110/98 sa C-147/98, EU:C:2000:145). L-Artikolu 2 TUE issa jipprevedi li 1-Unjoni hija
bbazata fuq il-valur tar-rispett ghall-istat tad-dritt. L-Artikolu 19(2) TUE jipprevedi li l-imhallfin u
l-Avukati Generali tal-Qorti tal-Gustizzja “ghadhom jintghazku minn fost persuni li ma jkun hemm
l-ebda dubju dwar l-indipendenza taghhom.” L-Artikolu 47 tal-Karta tad-Drittijiet Fundamentali
tal-Unjoni Ewropea (iktar il quddiem il-“Karta”) jizgura rimedju effettiv u d-dritt ghal smigh quddiem
“qorti indipendenti u imparzjali.”

5. Fkonformitd ma’ dawn l-izviluppi fit-Trattat u fil-Karta, il-Qorti tal-Gustizzja zviluppat linja ta’
gurisprudenza impressjonanti dwar ir-rekwiziti tal-indipendenza tal-qrati. Hafna minn din
il-gurisprudenza kontemporanja giet deskritta fil-qosor mill-Qorti tal-Gustizzja fis-sentenza taghha tas-
27 ta’ Frar 2018, Associag¢do Sindical dos Juizes Portugueses (C-64/16, EU:C:2018:117).

6. F'dik is-sentenza il-Qorti tal-Gustizzja enfasizzat li I-indipendenza tal-qrati u tat-tribunali nazzjonali
kienet essenzjali “ghall-funzjonament tajjeb tas-sistema ta’ kooperazzjoni gudizzjarja li tinkorpora
l-mekkanizmu tar-rinviju ghal decizjoni preliminari previst fl-Artikolu 267 TFUE”’. Is-sustanza ta’
dawn ir-rekwiziti tal-indipendenza gudizzjarja giet ghalhekk imqassra b'mod ammirabbli mill-Qorti
tal-Gustizzja fit-termini li gejjin:

“L-indipendenza tal-qrati nazzjonali hija, b'mod partikolari, essenzjali ghall-funzjonament tajjeb
tas-sistema ta’ kooperazzjoni gudizzjarja li tinkorpora l-mekkanizmu tar-rinviju ghal dec¢izjoni
preliminari previst fl-Artikolu 267 TFUE, peress li [...] dan il-mekkanizmu jista’ jigi attivat biss minn
istanza responsabbli ghall-applikazzjoni tad-dritt tal-Unjoni, li tirrispondi, b’'mod partikolari, ghal dan
il-kriterju ta’ indipendenza.

II-kuncett ta’ indipendenza jipprezumi li l-istanza kkoncernata tezercita l-funzjonijiet gudizzjarji taghha
b’awtonomija shiha, minghajr ma tkun suggetta ghal ebda rabta gerarkika jew issuggettar ghal
kwalunkwe korp iehor u minghajr ma tirc¢ievi ordnijiet jew istruzzjonijiet minn xi hadd ikun min ikun,
u li hija tkun ghalhekk protetta minn interventi jew minn pressjonijiet esterni li jistghu jippregudikaw
l-indipendenza ta’ gudizzju tal-membri taghha u li tinfluwenza d-decizjonijiet taghhom [...].

3 Ara I-konkluzjonijiet tal-Avukat Generali Saggio fil-kawzi maghquda Gabalfrisa et (C-110/98 sa C-147/98, EU:C:1999:489, punt 15). Mill-process
quddiem il-Qorti jidher li -Ministeru Spanjol kompetenti issa huwa I- Ministerio de Hacienda y Funcién Publica (il-Ministeru ghall-Finanzi u
ghas-Servizz Pubbliku). Madankollu, sabiex nevita l-konfuzjoni, ser inkompli nirreferi ghall-Ministeru ghall-Ekonomija u ghall-Finanzi.

Ara l-konkluzjonijiet tal-Avukat Generali Saggio fil-kawzi maghquda Gabalfrisa et (C-110/98 sa C-147/98, EU:C:1999:489, punt 16).
Konkluzjonijiet tal-Avukat Generali Saggio fil-kawzi maghquda Gabalfrisa et (C-110/98 sa C-147/98, EU:C:1999:489, punt 16).
Punt 39 ta’ din is-sentenza.

Sentenza tas-27 ta’ Frar 2018, Associagdo Sindical dos Juizes Portugueses (C-64/16, EU:C:2018:117, punt 43).

Issa, bhall-impossibbilta tat-tnehhija tal-membri tal-istanza kkoncernata (ara, b'mod partikolari,
is-sentenza tad-19 ta’ Settembru 2006, Wilson, C-506/04, EU:C:2006:587, punt 51), il-percezzjoni
taghhom ta’ livell ta remunerazzjoni adegwata meta mgqabbla mal-importanza tal-funzjonijiet li

jezercitaw tikkostitwixxi garanzija inerenti ghall-indipendenza tal-imhallfin.”®.

II. Sfond ghar-rinviju ghal decizjoni preliminari

7. Dan kollu jigi enfasizzat minn din it-talba ghal decizjoni preliminari skont l-Artikolu 267 TFUE
mressqa mit-Tribunal Econémico-Administrativo Central de Madrid (il-Qorti Fiskali Centrali, Madrid,
Spanja) (iktar 'il quddiem it-“TEAC”) b’decizjoni tat-2 ta’ April 2014 u li waslet lir-registratur tal-Qorti
tal-Gustizzja fil-5 ta’ Gunju 2014. Ghalkemm dan ir-rinviju jikkoné¢erna t-TEAC, korpi simili
ghandhom is-sede wkoll fid-diversi komunitajiet awtonomi ta’ Spanja. Fil-kawza li tat lok
ghas-sentenza tal-21 ta’ Marzu 2000, Gabalfrisa et (C-110/98 sa C-147/98, EU:C:2000:145), ir-rinviju
ghal decizjoni preliminari jissemma li gej mill-Qorti Fiskali Regjonali ta’ Catalufa), izda fdan il-kaz
indifferenti ghall-iskopijiet prezenti dwar jekk il-qorti fiskali ghandhiex is-sede taghha fMadrid (bhal
fil-kaz prezenti) jew fkomunita awtonoma (bhal fil-kawza 1li wasslet ghas-sentenza tal-
21 ta’ Marzu 2000, Gabalfrisa et (C-110/98 sa C-147/98, EU:C:2000:145)).

8. Ir-rinviju ghal decizjoni preliminari fdin il-kawza jirrigwarda prin¢ipalment l-interpretazzjoni
tad-Decizjoni tal-Kummissjoni 2011/5/KE tat-28 ta’ Ottubru 2009 (li tittratta l-aspetti tal-ghajnuna
mill-Istat ta’ skema specjali tat-taxxa Spanjola li tipprevedi l-amortizzazzjoni tat-taxxa ta’ avvjament
finanzjarju wara l-akkwist ta’ ishma barranin) kif applikat mir-Renju ta’ Spanja’. Ir-rinviju jqajjem ukoll
il-validita tad-decizjoni tal-Kummissjoni li tiftah il-proc¢eduri kif previst mill-Artikolu 108(2) TFUE
fir-rigward tal-ghajnuna mill-Istat SA.35550 (13/C) (ex 13/NN, ex 12/CP) — L-amortizzament
tat-taxxa fl-avvjament finanzjarju ghall-akkwizizzjoni ta’ ishma barranin' u Decizjoni tal-Kummissjoni
(UE) 2015/314 tal-15 ta’ Ottubru 2014 dwar l-ghajnuna mill-Istat SA.35550 (13/C) (ex 13/NN)
(ex 12/CP) implimentata minn Spanja Skema ghall-amortizzazzjoni tat-taxxa tal-avvjament finanzjarju
ghal akkwizizzjonijiet ta’ partecipazzjonijiet barranin (notifikata bid-dokument C(2014) 7280) ''.

9. Ir-rinviju ghal decizjoni preliminari jqum fil-kuntest ta’ appell quddiem it-TEAC mill-Banco de
Santander kontra stima tat-taxxa maghmula mill-Ispettorat tat-Taxxa Spanjol. Dik l-istima tat-taxxa
saret wara l-akkwist mill-Banco de Santander fMejju 2002 ta’ 100 % tal-azzjonijiet fkumpanija
Germaniza, AKB, ghas-somma ta’ EUR 1099999999. Xi sitt xhur wara, Banco de Santander
ittrasferixxa l-ishma fAKB lil zewg kumpaniji relatati. Fl-ahhar, Banco de Santander sostna li
l-avvjament finanzjarju assocjat ma’ dik it-tranzazzjoni jista’ jkun amortizzat skont il-vantaggi tat-taxxa
previsti fil-legizlazzjoni fiskali Spanjola.

10. Ma huwiex mehtieg ghall-iskopijiet prezenti li jigu ezaminati fxi dettall la I-mertu tar-rinviju ghal
decizjoni preliminari u lanqas, il-fatti passati pjuttost imhabbla ta’ din il-pro¢edura ta’ rinviju, peress li
ilha sospiza minn meta r-rinviju sar l-ewwel darba fl-2014 minhabba l-ezistenza ta’ multiplikazzjoni ta’
proceduri ohra li bihom il-legalita tad-Decizjoni 2011/5 giet ikkontestata quddiem il-Qorti Generali u

8 Sentenza tas-27 ta’ Frar 2018, Associagdo Sindical dos Juizes Portugueses (C-64/16, EU:C:2018:117, punti 43 sa 45). Enfasi mizjuda.

9 Decizjoni tal-Kummissjoni dwar l-amortizzazzjoni tat-taxxa tal-avvjament finanzjarju ghal akkwizizzjonijiet ta’ ishma barranin C-45/07 (ex
NN 51/07, ex CP 9/07) implimentata minn Spanja (GU 2011, L 7, p. 48).

10 GU 2013, C 258, p. 8.
11 GU 2015, L 56, p. 38.

-Qorti tal-Gustizzja, b’'mod partikolari fil-kaz li wassal ghas-sentenza tal-21 ta’ Dicembru 2016,
il-Kummissjoni vs World Duty Free Group et (C-20/15 P u C-21/15 P, EU:C:2016:981) ™. Infakkar
ukoll li I-legalita tad-Decizjoni 2015/314 bhalissa gieghda tigi kkontestata quddiem il-Qorti Generali .

III. Gurisdizzjoni tal-Qorti tal-Gustizzja

11. Ir-raguni ghaliex semmejt biss fuq fuq il-mertu tar-rinviju ghal decizjoni preliminari u l-passat
tal-proceduri sal-lum hija ghaliex sal-prezent hemm quddiem il-Qorti tal-Gustizzja biss kwistjoni
wahda, jigifieri, jekk it-TEAC hijiex “qorti jew tribunal” ghall-finijiet tal-Artikolu 267 TFUE.

12. Fir-rinviju ghal decizjoni preliminari tieghu, it-TEAC tiddikjara li 1-qrati fiskali huma qrati jew
tribunali ghall-finijiet tal-Artikolu 267 TFUE minhabba li jissodisfaw il-kundizzjonijiet stabbiliti
mill-gurisprudenza tal-Qorti. It-TEAC iddikjarat li din il-pozizzjoni kienet ikkonfermata mis-sentenza
tal-21 ta’ Marzu 2000, Gabalfrisa et (C-110/98 sa C-147/98, EU:C:2000:145). Ghandu jigi nnotat li
fil-punt 38 tas-sentenza taghha tas-27 ta’ Frar 2018, Associacdo Sindical dos Juizes Portugueses
(C-64/16, EU:C:2018:117), il-Qorti tal-Gustizzja ddikjarat li I-fatturi li ghandhom jigu kkunsidrati
fl-evalwazzjoni dwar jekk korp ikunx “qorti jew tribunal” jinkludu, inter alia, jekk il-korp huwiex
stabbilit mil-ligi, jekk huwiex permanenti, jekk il-gurisdizzjoni tieghu hijiex obbligatorja, jekk
il-procedura tieghu hijiex inter partes, jekk japplikax ir-regoli tal-ligi u jekk huwiex indipendenti.
Fl-osservazzjonijiet taghha, il-Kummissjoni qajmet dubji dwar l-indipendenza tat-TEAC. B’decizjoni
tat-30 ta’ April 2019, il-Qorti tal-Gustizzja ddecidiet li I-kwistjoni dwar jekk ghandhiex gurisdizzjoni
sabiex twiegeb id-domandi maghmula mit-TEAC ghandha tigi ezaminata inizjalment. Ghadd ta’
mistogsijiet bil-miktub intbaghtu lil dik il-parti dwar il-kwistjoni tal-gurisdizzjoni tal-Qorti
tal-Gustizzja sabiex ikunu jistghu jipprovdu osservazzjonijiet bil-miktub fdan ir-rigward u saret seduta
fit-2 ta’ Lulju 2019.

13. Jekk it-TEAC ma tkunx tali qorti jew tribunal, allura d-domandi li jinsabu fir-rinviju ghal decizjoni
preliminari mit-TEAC ma jistghux jinghataw risposta billi 1-Qorti tal-Gustizzja ma ghandhiex
il-gurisdizzjoni sabiex tiddeciedi. Madankollu, jekk l-opinjoni kuntrarja kienet tintlahaq, allura I-Qorti
tal-Gustizzja tkun obbligata tindirizza l-mertu ta’ dawn id-domandi f'sentenza iktar tard.

14. Dan kollu jqajjem il-mistogsija ¢entrali dwar jekk is-sentenza tal-21 ta’ Marzu 2000, Gabalfrisa et
(C-110/98 sa C-147/98, EU:C:2000:145), tibqax ligi tajba fid-dawl ta’ zviluppi fil-gurisprudenza
tal-Qorti tal-Gustizzja minn meta nghatat din is-sentenza.

15. Fil-fehma tieghi, id-decizjoni tal-Qorti tal-Gustizzja fdik il-kawza li l-qrati fiskali jgawdu minn
garanziji suffi¢jenti ta’ indipendenza tali li huwa kklassifika bhala qorti jew tribunal ghall-finijiet
tal-Artikolu 267 TFUE ma ghadhiex iktar sostenibbli — b’'mod partikolari fid-dawl ta’ ragunament
tal-Qorti tal-Gustizzja fkawzi sussegwenti bhas-sentenza tas-27 ta’ Frar 2018, Associacdo Sindical dos
Juizes Portugueses (C-64/16, EU:C:2018:117). Ghalhekk nikkunsidra 1li s-sentenza tal-
21 ta’ Marzu 2000, Gabalfrisa et (C-110/98 sa C-147/98, EU:C:2000:145) ma ghandhiex tigi segwita
fdin il-kawza. Minn dan isegwi, ghalhekk, li min-naha tieghi ma nqisx li t-TEAC tgawdi minn grad ta’
indipendenza suffi¢jenti tali li jista’ jitqies bhala “qorti jew tribunal” ghall-finijiet
tal-Artikolu 267 TFUE. Minn dan ghalhekk isegwi li 1-Qorti tal-Gustizzja hija nieqsa mill-gurisdizzjoni
sabiex twiegeb id-domandi maghmula mit-TEAC.

12 Permezz tal-appell taghha fil-Kawza C-20/15 P, il-Kummissjoni Ewropea talbet lill-Qorti tal-GustiZZia sabiex tannulla s-sentenza tas-
7 ta’ Novembru 2014, Autogrill Espafia vs Il-Kummissjoni (T-219/10, EU:T:2014:939), li biha 1-Qorti Generali annullat I-Artikolu 1(1) u
Fis-sentenza taghha tal-15 ta’ Novembru 2018, World Duty Free Group vs Il-Kummissjoni (T-219/10 RENV, EU:T:2018:784), il-Qorti Generali
¢ahdet it-talba sabiex tannulla d-Decizjoni 2011/5. Permezz tal-Kawza C-64/19 P, ir-Renju ta’ Spanja ressaq appell fid-29 ta’ Jannar 2019 kontra
s-sentenza tal-Qorti Generali moghtija fil-15 ta’ Novembru 2018 fil-Kawza T-219/10 RENV World Duty Free Group vs II-Kummissjoni (GU
2019, C 112, p. 36).

13 Ara, b’'mod partikolari, il-Kawza T-252/15: rikors ipprezentat fil-21 ta’ Mejju 2015 — Ferrovial et vs [l-Kummissjoni (GU 2015, C 245, p. 35).

16. Qabel ma nispjega r-ragunijiet ghaliex wasalt ghal din il-konkluzjoni, huwa mehtieg l-ewwel li tkun
ezaminata l-legizlazzjoni u l-prattika Spanjola rilevanti.

A. Il-legizlazzjoni u l-prattika Spanjoli rilevanti

17. 1I-ligi prezenti li tirregola t-TEAC hija stabbilita f'varjeta ta’ ligijiet u digrieti Spanjoli. Il-funzjoni
tat-TEAC hija li jsolvi talbiet imressqa kontra atti amministrattivi mahruga, fost ohrajn, mill-organi
tal-Ministeru ghall-Ekonomija u 1-Finanzi. Din il-funzjoni kienet originarjament moghtija lill-qrati
fiskali skont digriet ligi Irjali tas-16 ta’ Gunju 1924.

18. Il-legizlazzjoni attwali tat-TEAC hija prin¢ipalment imnizzla fil-Ley 58/2003 General Tributaria
(il-Ligi 58/2003 li tistabbilixxi 1-Kodi¢i Generali tat-Taxxa), tas-17 ta’ Dicembru 2003 (iktar ’il quddiem
il-“LGT”)** u r-Real Decreto 520/2005 (id-Digriet Irjali 520/2005), tat-13 ta’ Mejju 2005 "°. Madankollu,
dan id-digriet gie emendat minn zZmien ghal Zmien.

1. Hatra u tnehhija mill-kariga tal-President u l-membri tat-TEAC

19. Il-President ' u I-membri'” tat-TEAC huma uffi¢jali pubblici li huma responsabbli ghar-rizoluzzjoni
tat-tilwim dwar it-taxxa. Huma jinhatru permezz ta’ Digriet Irjali mill-Gvern Spanjol (il-Kunsill
tal-Ministri) fuq proposta tal-Ministru ghall-Ekonomija u ghall-Finanzi minn fost l-impjegati ta¢-¢ivil
li huma nnotati li ghandhom l-esperjenza u r-reputazzjoni mehtiega f'dan il-qasam. Id-diversi qrati
fiskali (inkluz it-TEAC), barra minn hekk, ma jaqghux taht il-patrocinju tal-Ministeru tal-Gustizzja
jew ta’ korp responsabbli ghall-organizzazzjoni gudizzjarja: huma pjuttost parti integrali mill-Ministeru
ghall-Ekonomija u I-Finanzi (Ministero de Economia y Hacienda) **.

20. Filwaqt li huwa veru li l-membri tat-TEAC ma humiex fihom infushom responsabbli
ghall-immaniggjar u 1-gbir effettiv tat-taxxi, madankollu huwa difficli li wiehed jevita l-impressjoni li
t-TEAC innifsu huwa parti integrali tas-sistema kollha tal-amministrazzjoni tat-taxxa fi Spanja.

21. Il-Banco de Santander innota li I-mandat tal-President u tal-membri tat-TEAC ghandu tul indefinit
u jista’ jkun ghal ghomor sakemm jirtiraw. Barra minn hekk, huwa jsostni li l-fatt li 1-President u
I-membri tat-TEAC jinhatru u jitnehhew mill-Kunsill tal-Ministri permezz ta’ digriet, li huwa 1-korp
kolleggjali suprem tal-fergha ezekuttiva, jevita kull indhil mill-amministrazzjoni tat-taxxa. Barra minn
hekk, skont Banco de Santander, is-setgha ta’ gvern li jahtar, inehhi jew ma jgeddidx il-mandat ta’
membri ta’ qorti, fiha nnifisha, ma taffettwax l-indipendenza taghhom. Huwa jsostni wkoll li s-setgha
li jinhatru u jitnehhew membri fuq bazi diskrezzjonali ma hijiex ta’ sorpriza, peress li dawn huma
mandati minghajr limitu ta’ Zmien. Fir-realta, il-konsegwenzi ta’ din is-setgha huma simili ghal dawk
tas-setgha li ma jiggeddidx mandat meta ghandu tul fiss.

22. 1I-Gvern Spanjol iddikjara li I-membri tat-Tribunales Econémico-Administrativo jinhatru ghal tul
indefinit u ma humiex suggetti ghal tibdil fil-kompozizzjoni tal-gvern. Dan jista’ jidher fir-rigward
tat-TEAC, li l-membri tieghu jinhatru zmien twil, anki ghal ghexieren ta’ snin, minkejja l-bidliet
politi¢ci i jsehhu matul il-legizlaturi ta’ kull erba’ snin. Barra minn hekk, skont il-Gvern Spanjol,

14 BOE, Nru 302, 18 ta’ Dicembru 2003, p. 44987.

15 BOE, Nru 126 tas-27 ta’ Mejju 2005, p. 17835.

16 Huwa jew hija ghandu jew ghandha l-grad ta’ Direttur Generali fil-Ministeru ghall-Ekonomija u 1-Finanzi.
17 Huma ghandhom il-grad ta’ Vici Direttur Generali tal-Ministeru ghall-Ekonomija u I-Finanzi.

18 Ara l-Artikolu 6 tar-Real Decreto 1113/2018 (id-Digriet Irjali 1113/2018) tas-7 ta’ Settembru 2018. Ghandu jigi nnotat li minkejja I-fatt i I-qrati
fiskali lis-Segretarju tal-Istat ghall-Finanzi, I-Artikolu 6(1) tar-Real Decreto 1113/2018 (id-Digriet Irjali 1113/2018) jiddikjara li dan ghandu jkun
minghajr pregudizzju ghall-indipendenza funzjonali taghhom fir-rizoluzzjoni ta’ tilwim fiskali.

il-membri tal-qrati fiskali huma suggetti ghall-istess regoli ta’ astensjoni u rikuza mill-qrati
amministrattivi. Dawn ir-regoli huma stipulati espressament fil-legizlazzjoni Spanjola u japplikaw
b’mod perfettament normali. L-indipendenza tal-qrati fiskali hija msahha bil-fatt li I-membri taghhom
jistghu jesprimu opinjonijiet kuntrarji.

23. Kieku ninnota li s-setgha tal-Kunsill tal-Ministri sabiex jahtar il-membri tat-TEAC jestendi wkoll
ghal setgha li jnehhi l-membri tat-TEAC, li I-membri taghha jidher li jistghu jitnehhew permezz
tas-sempli¢i pubblikazzjoni ta’ digriet irjali fil-Bulettin Ufficjali Spanjol®. Fil-fatt, kif osservat
il-Kummissjoni fit-twegibiet bil-miktub taghha ghal c¢erti mistogsijiet specifikament maghmula
lill-partijiet mill-Qorti tal-Gustizzja, din is-setgha giet ezercitata ta’ spiss fdawn l-ahhar snin.

24. B’hekk, perezempiju, u kif indikat mill-Kummissjoni, fit-13 ta’ Jannar 2012, il-President tat-TEAC*
u membru tat-TEAC? tnehhew u dan tal-ahhar membru nhatar bhala 1-President il-gdid tat-TEAC™.
Bl-istess mod fl-1 ta’ Gunju 2018, il-President *tat-TEAC tnehha u nhatar iehor*. Fis-6 ta’ Lulju 2018,
erba’ membri ohra tat-TEAC tnehhew u tmienja ohra gew ikkonfermati®.

25. Ma hijiex, naturalment, l-intenzjoni tieghi li nitfa’ l-ebda dubju jew ebda aspettazzjoni dwar
il-legittimita ta’ hatriet specifici jew ta’ tnehhijiet mill-kariga li I-Kummissjoni gharrfet bihom lill-Qorti
tal-Gustizzja. Minkejja dan, filwaqt li hafna membri tad-diversi Qrati Fiskali (inkluz it-TEAC) jistghu
jibqghu fil-kariga ghal perijodi kunsiderevoli ta’ zmien®, - fatt enfasizzat mill-Gvern Spanjol - huwa
madankollu impressjonanti li ma hemm l-ebda salvagwardji legizlattivi cari fis-sehh sabiex tkun
assigurata l-irrimovabbilta minghajr kawza gusta jew inkapacita tal-President u tal-membri ta’ dawn
l-entitajiet.

26. F'dan ir-rigward, l-istorja kienet fuq in-naha tal-Avukat Generali Saggio fil-kawza li tat lok
ghas-sentenza tal-21 ta’ Marzu 2000, Gabalfrisa et (C-110/98 sa C-147/98, EU:C:2000:145) meta
esprima thassib li ¢-¢irkustanzi li fihom is-setgha ta’ tnehhija mill-kariga tista’ tigi ezercitata “ma
jidhrux li huma ddefiniti b’mod ¢ar u ezawrjenti mil-ligi”*. Fl-ahhar, kif inhi bhalissa I-ligi Spanjola,
il-President u l-membri tat-TEAC ghandhom il-kariga skont ir-rieda u l-pjacir tal-Gvern Spanjol
(il-Kunsill tal-Ministri). Ghalhekk, il-President u l-membri tat-TEAC, ma jgawdux, la fit-teorija u
lanqas fil-fatt, minn mandat fiss jew minn xi garanzija ohra kontra t-tnehhija hlief ghal ragunijiet gusti
jew inkapacita, bil-mod li jikkostitwixxi aspett konswetudinarju u indispensabbli tal-indipendenza
gudizzjarja u li jirrifletti kemm it-teorija u l-prattika tal-kostituzzjonijiet u l-ligijiet fundamentali
tal-Istati Membri kollha tal-Unjoni.

2. L-Artikolu 243 tal-LGT - appell straordinarju ghall-unifikazzjoni tal-gurisprudenza

27. 1l-gurisdizzjoni tal-qrati fiskali hija obbligatorja u huwa biss jekk it-tilwima ma tigix solvuta fi
zmien sena li jista’ jsir rikors quddiem il-qrati Spanjoli ordinarji*®. Bl-istess mod ma hemm l-ebda
dubju li l-qrati ekonomici-amministrattivi (inkluz it-TEAC) huma marbuta bil-ligi applikabbli u
japplikaw standards legali konvenzjonali fir-rizoluzzjoni ta’ dawn it-tilwimiet fiskali.

19 L-Artikolu 29(2) tad-Digriet Irjali 520/2005.

20 Real Decreto 117/2012 (Digriet Irjali 117/2012) tat-13 ta’ Jannar 2012, BOE Nru 12 tal-14 ta’ Jannar 2012, p. 2867.

21 Real Decreto 118/2012 (Digriet Irjali 118/2012) tat-13 ta’ Jannar 2012, BOE Nru 12 tal-14 ta’ Jannar 2012, p. 2877.

22 Real Decreto 125/2012 (Digriet Irjali 125/2012) tat-13 ta’ Jannar 2012, BOE Nru 12 tal-14 ta’ Jannar 2012, p. 2884.

23 Real Decreto 614/2018 (Digriet Irjali 614/2018) tat-22 ta’ Gunju 2018, BOE Nru 152 tat-23 ta’ Gunju 2018, p. 64031.

24 Real Decreto 620/2018 (Digriet Irjali 620/2018) tat-22 ta’ Gunju 2018, BOE Nru 152 tat-23 ta’ Gunju 2018, p. 64037.

25 Real Decreto 836/2018 (Digriet Irjali 836/2018) tas-6 ta’ Lulju 2018, BOE Nru 164 tas-7 ta’ Lulju 2018, p. 68370.

26 Minhabba forsi ghallinqas parzjalment ghat-tul indeterminat tal-mandat taghhom.

27 Konkluzjonijiet tal-Avukat Generali Saggio fil-kawzi maghquda Gabalfrisa et (C-110/98 sa C-147/98, EU:C:1999:489, punt 16).
28 Ara l-Artikoli 240(1) u 249 tal-LGT.

28. Minbarra l-appelli ordinarji lit-TEAC mill-grati regjonali u lokali ekonomic¢i—amministrattivi®,
lI-Artikolu 243 tal-LGT jipprevedi wkoll dak li huwa deskritt bhala appell “straordinarju”
ghall-unifikazzjoni tal-gurisprudenza ™.

29. Dak li jirrizulta ¢ar mid-dispozizzjonijiet tal-Artikolu 243 tal-LGT huwa li l-awtoritajiet tat-taxxa
Spanjoli jistghu jaghmlu appell straordinarju quddiem Awla Specjali tat-TEAC meta jqisu li decizjoni
jew decizjonijiet precedenti ta’ dak il-korp huma zbaljati.

30. Huwa partikolarment impressjonanti li l-appell inkwistjoni jista’ jitressaq biss mid-Direttur
Generali tat-Taxxi tal-Ministeru ghall-Ekonomija u l-Finanzi®, minkejja li huwa jew hija wkoll ser
jaghmlu parti mill-Awla  Spe¢jali tat-TEAC flimkien mad-Direttur Generali tal-Agenzija
tal- Amministrazzjoni tat-Taxxa tal-Istat, id-Direttur Generali jew id-Direttur tad-Dipartiment
tal-Agenzija tal-Amministrazzjoni tat-Taxxa tal-Istat li l-korp li hareg l-att li hemm riferiment ghalih
fid-decizjoni li hija s-suggett tal-appell huwa funzjonalment marbut, u I-President tal-Kunsill
ghad-Difiza tal-Kontribwenti.

31. Il-fatt li d-Direttur Generali tad-Dipartiment tal-Agenzija tal-Amministrazzjoni tat-Taxxa tal-Istat
huwa wkoll membru tal-Awla Specjali ta’ tmien persuni - minkejja li hija 1-Agenzija tieghu jew taghha
li harget id-decizjoni li hija kkontestata - huwa wkoll fatt singulari. Fil-fehma tieghi, huwa kuntrarju
ghall-massima nemo judex in causa sua u, skont id-definizzjoni, imur kontra l-prin¢ipju fundamentali
stipulat fit-tieni paragrafu tal-Artikolu 47 tal-Karta li jirrikjedi tribunal indipendenti u imparzjali.

B. Dwar jekk it-TEAC tgawdix mill-grad mehtieg ta’ indipendenza tali li jista’ jikkostitwixxi qorti
jew tribunal ghall-finijiet tal-Artikolu 267 TFUE

32. Kif irrimarka l-Avukat Generali Stix-Hackl fil-punt 45 tal-konkluzjonijiet tieghu fil-kawza Wilson
(C-506/04, EU:C:2006:311), il-kriterju tal-indipendenza “huwa forsi l-iktar distinzjoni importanti bejn
il-qrati nazzjonali u l-awtoritajiet amministrattivi.”

29 Ara l-Artikolu 241 tal-LGT.

30 L-Artikolu 243 tat-LGT intitolat “Appell straordinarju ghall-unifikazzjoni tal-gurisprudenza” jipprevedi kif gej:
“l1. Appell straordinarju ghall-unifikazzjoni tal-gurisprudenza jista’ jigi pprezentat mid-Direttur Generali ghat-Taxxi tal-Ministeru
ghall-Ekonomija u I-Finanzi kontra d-decizjonijiet dwar it-taxxa mahruga mit-Tribunal tat-Taxxa Centrali, meta dak id-Direttur Generali ma
jagbilx mal-kontenut ta’ dawn id-decizjonijiet.
Appell straordinarju jista’” wkoll jigi pprezentat mid-Diretturi Generali ghat-Taxxi ta’ Komunitajiet Awtonomi u bliet bi status awtonomu, jew
korpi ekwivalenti, meta l-appell jirrigwarda decizjoni minn korp li jiddependi fuq il-Komunita Awtonoma jew belt bi status awtonomu.
2.L-Awla Spe¢jali ghall-Unifikazzjoni tal-Gurisprudenza ghandha tkun kompetenti sabiex tiehu konjizzjoni ta’ dan l-appell. L-Awla Specjali
ghandha tkun maghmula mill-President tat-Tribunal tat-Taxxa Centrali, li ghandu jippresjedi, tliet membri ta’ dak it-Tribunal, id-Direttur
Generali ghat-Taxxa tal-Ministeru ghall-Ekonomija u l-Finanzi, id-Direttur Generali tal-Agenzija tal-Amministrazzjoni tat-Taxxa tal-Istat,
id-Direttur Generali jew id-Direttur tad-Dipartiment tal-Agenzija tal-Amministrazzjoni tat-Taxxa tal-Istat li l-korp li hareg l-att li hemm
riferiment fid-decizjoni li hija s-suggett tal-appell huwa funzjonalment mehmuz, u 1-President tal-Kunsill ghad-Difiza tal-Kontribwenti.
Meta l-appell ikollu x’jagsam ma’ decizjoni ta’ korp li jkun jiddependi fuq Komunita Awtonoma jew belt bi status awtonomu, riferimenti
ghad-Direttur tal-Agenzija tal-Amministrazzjoni tat-Taxxa tal-Istat u ghad-Direttur Generali jew Direttur tad-Dipartiment tal-Agenzija
tal-Amministrazzjoni tat-Taxxa tal-Istat, ghandha tinftiechem bhala l-ekwivalenti jew simili ghal korpi tal-imsemmija Komunita Awtonoma jew
belt bi status awtonomu.
3. Id-decizjoni dwar l-appell ghandha tigi adottata b'maggoranza tal-membri tal-Awla Specjali. Fkaz ta’ voti ndags, il-President ghandu dejjem
ikollu l-vot deciziv.
4. Id-decizjoni dwar l-appell ghandha tinhareg fi zmien sitt xhur u ghandha tirrispetta s-sitwazzjoni legali partikolari marbuta mad-decizjoni
appellata, li tistabbilixxi l-gurisprudenza applikabbli.”
5. Il-gurisprudenza stabbilita minn tali decizjonijiet ta’ appell ghandha tkun vinkolanti fuq il-qrati fiskali, fuq il-korpi tat-taxxa tal-Komunitajiet
Awtonomi u tal-bliet bi status awtonomu u fil-bqija tal-Amministrazzjoni tat-Taxxa tal-Istat u tal-Komunitajiet Awtonomi u I-bliet bi status
awtonomu.”

31 Jew mid-Diretturi Generali ghat-Taxxi ta’ Komunitajiet Awtonomi u Bliet bi status awtonomu, jew korpi ekwivalenti, meta l-appell jirrigwarda
decizjoni minn korp li jiddependi fuq il-Komunita Awtonoma jew belt bi status awtonomu.

33. II-Qorti tal-Gustizzja tkellmet ukoll bl-istess effett fil-paragrafi 37 u 38 tas-sentenza tas-
16 ta’ Frar 2017, Margarit Panicello (C-503/15, EU:C:2017:126):

“F'dan ir-rigward, ghandu jifakkar li r-rekwizit ta’ indipendenza ta’ korp ta’ rinviju jimplika zewg
aspetti. L-ewwel aspett, estern, jipprezumi li 1-qorti tezercita l-funzjonijiet taghha b’awtonomija shiha,
minghajr ma tkun suggetta ghal ebda rabta gerarkika jew issuggettar ghal xi korp iehor u minghajr ma
tir¢ievi ordnijiet jew istruzzjonijiet minn xi hadd ikun min ikun [...]

It-tieni aspett, intern, jissieheb mal-kuncett ta’ imparzjalita u jikkoncerna l-ekwidistanza fir-rigward
tal-partijiet fil-kawza u tal-interessi rispettivi taghhom fir-rigward tas-suggett taghha. Dan l-aspett jezigi
l-osservanza tal-oggettivita u l-assenza ta’ kull interess fis-soluzzjoni tat-tilwima lil hinn
mill-applikazzjoni stretta tad-dispozizzjoni legali [...]”

34. Fdik il-kawza gie deciz li s-Segretario Judicial (ir-Registratur) uffi¢jal “jircievi, u huwa obbligat li
josserva, l-istruzzjonijiet tas-superjur gerarkiku tieghu”, salv meta huwa jezercita l-kompetenzi li
jirrigwardaw il-fidu¢ja pubblika gudizzjarja. 11-Qorti tal-Gustizzja kkonstatat li s-Secretario Judicial
inkwistjoni huwa msejjah sabiex jiehu konjizzjoni tal-azzjoni ghall-hlas ta’ onorarji inkwistjoni
“fil-kawza principali fl-osservanza tal-prin¢ipji ta’ unitd ta’ azzjoni u ta’ issuggettar gerarkiku”*.

35. Minn dan isegwi li s-Secretario Judicial ma kienx “qorti jew tribunal” skont it-tifsira
tal-Artikolu 267 TFUE.

36. Ghar-ragunijiet li diga indikajt, ma nikkunsidrax li I-membri tat-TEAC igawdu l-grad mehtieg ta’
indipendenza tali li dak il-korp jista’ jitqies sewwa bhala qorti jew tribunal ghall-finijiet
tal-Artikolu 267 TFUE. Nilhaq din il-konkluzjoni ghar-ragunijiet li gejjin.

37. Fl-ewwel lok, filwaqt li t-TEAC tapplika b'mod car il-ligi u l-istandards legali konvenzjonali
fir-rizoluzzjoni tat-tilwim dwar it-taxxa u ghandu l-grad ta’ permanenza li huwa karatteristiku
tal-korpi gudizzjarji, il-membri tat-TEAC ma ghandhomx il-kwalita essenzjali ta’ terminu fiss ta’
mandat® li, bhalma 1-Qorti tal-Gustizzja enfasizzat fil-punt 45 tas-sentenza tas-27 ta’ Frar 2018,
Associacdo  Sindical dos Juizes Portugueses (C-64/16, EU:C:2018:117), hija prerekwizit
ghall-amministrazzjoni tal-gustizzja.

38. Il-fatt innifsu li I-membri tat-TEAC tnehhew permezz ta’ digriet irjali ghal ragunijiet li jidhru ta’
konvenjenza ghall-Gvern tal-gurnata huwa, fih innifsu, bizzejjed sabiex juri li t-TEAC ma ghandux din
il-kwalita vitali u essenzjali*. Sabiex jissodisfa dan l-aspett tar-rekwizit ta’ indipendenza jkun necessarju
li I-membri tat-TEAC igawdu minn garanziji legali reali u effettivi kontra t-tnehhija hlief ghal kawza
gusta jew inkapacita.

32 Sentenza tas-16 ta’ Frar 2017, Margarit Panicello (C-503/15, EU:C:2017:126, punt 41). Finalment, dan il-punt kien sar ukoll mill-Qorti Ewropea
tad-Drittijiet tal-Bniedem fis-sentenza taghha tal-25 ta’ Frar 1997, Findlay vs Ir-Renju Unit, (CE:ECHR:1997:0225]JUD0O02210793) fejn indikat
il-fatt li taht regim ta’ qorti marzjali li kien fis-sehh fir-Renju Unit, il-membri tal-qorti marzjali inkwistjoni kienu kollha subordinati ghall-uffi¢jal
li jlagqa’ fil-gerarkija militari. F'dan ir-rigward, il-Qorti Ewropea tad-Drittijiet tal-Bniedem osservat li: “[s]abiex tinzamm il-fiduc¢ja
fl-indipendenza u l-imparzjalita tal-qorti, l-apparenzi jistghu jkunu ta’ importanza. Peress li l-membri tal-qorti marzjali kollha li ddecidew kienu
kollha suggetti ghall-ufficjal li jlagqa’ u taht l-ordnijiet tieghu, id-dubji ta’ Findlay dwar l-indipendenza u l-imparzjalita tal-qorti setghu kienu
oggettivament iggustifikati”.

33 1I-Qorti tal-Gustizzja tirreferi ghal “impossibbilta tat-tnehhija tal-membri tal-istanza kkoncernata”.

34 Fil-paragrafu 53 tas-sentenza tad-19 ta’ Settembru 2006, Wilson (C-506/04, EU:C:2006:587), il-Qorti tal-Gustizzja ddikjarat li “Dawn il-garanziji
ta’ indipendenza u ta’ impartzjalita jassumu l-ezistenza ta’ regoli, b'mod partikolari ghal dak li jikkoncerna I-kompozizzjoni ta’ l-istanza, il-hatra,
it-terminu tal-funzjonijiet kif ukoll il-kawzi ta’ astensjoni, ta” kontestazzjoni u ta’ revoka tal-membri taghha, li jippermettu li jitnehha kull dubju
legittimu, fl-imhuh tal-persuni suggetti ghall-gurisdizzjoni tal-qrati, fir-rigward ta’ l-impermeabbilta ta’ din l-istanza fir-rigward ta’ l-elementi
esterni u tan-newtralitd taghha fir-rigward ta’ l-interessi li taffronta” Enfasi mizjuda.

39. Fit-tieni lok, aspett iehor tar-rekwizit ta’ indipendenza kif espress fil-punt 44 tas-sentenza tas-
27 ta’ Frar 2018, Associacdo Sindical dos Juizes Portugueses (C-64/16, EU:C:2018:117) huwa r-rekwizit
li l-istanza kkoncernata “tezercita l-funzjonijiet gudizzjarji taghha b’awtonomija shiha, minghajr ma
tkun suggetta ghal ebda rabta gerarkika jew issuggettar ghal kwalunkwe korp iehor u minghajr ma
tircievi ordnijiet jew istruzzjonijiet minn xi hadd ikun min ikun”

40. L-istess jista’ jinghad fdin il-kawza fir-rigward tal-appell straordinarju ghall-unifikazzjoni
tal-gurisprudenza, ghaliex id-Direttur Generali tal-entita stess li ressqet I-appell ser ikun ged jokkupa
skont I-Artikolu 243 tal-LGT l-pozizzjoni ta’ membru tal-Awla Spe¢jali tat-TEAC li tisma’ l-appell, kif
ser jaghmel id-Direttur Generali tal-Agenzija tal-Amministrazzjoni tat-Taxxa li ha d-decizjoni stess li
hija appellata. Filwaqt li huwa veru li l-interessi tal-kontribwent ikunu prezumibbilment irrapprezentati
mill-President tal-Kunsill ghad-Difiza tal-Kontribwenti*, il-fatt jibqa’ li fil-mohh tal-kontribwent medju
u ragonevoli li jkun ressaq l-ilment dwar it-taxxa tieghu jew taghha quddiem it-TEAC, is-sistema stess
stabbilita skont l-Artikolu 243 tal-LGT ghall-procedura ta’ appell straordinarju ghall-unifikazzjoni
tal-gurisprudenza ghandha, fid-dawl tal-kompozizzjoni partikolari preskritta mil-ligi fir-rigward
tal-Awla Specjali, tidher li xxaqleb favur l-awtoritajiet tat-taxxa.

41. Fi kwalunkwe kaz, il-fatt li ¢erti membri tal-Awla Spe¢jali tat-TEAC ghandhom rabtiet
istituzzjonali b’sahhithom mal-amministrazzjoni tat-taxxa ghandu minnu nnifsu jitfa’ wkoll dubju dwar
l-indipendenza tat-TEAC. Kif osservat il-Qorti tal-Gustizzja fil-punt 49 tas-sentenza tad-
19 ta’ Settembru 2006, Wilson (C-506/04, EU:C:2006:587), “il-kuncett ta’ indipendenza, li huwa inerenti
ghall-kompitu li tittiehed decizjoni, jimplika qabel kollox li I-istanza kkoncernata ghandha l-kwalita ta’
terza parti fir-rigward ta’ l-awtorita li adottat id-de¢izjoni li minnha qed isir appell”.Minhabba l-istatus
gerarkiku u I-pozizzjoni okkupata fi hdan l-amministrazzjoni tat-taxxa mid-Direttur Generali tat-Taxxa
tal-Ministeru ghall-Ekonomija u I-Finanzi, id-Direttur Generali tal-Agenzija tal-Amministrazzjoni
tat-Taxxa tal-Istat, id-Direttur ~ Generali jew id-Direttur tad-Dipartiment tal-Agenzija
tal-Amministrazzjoni tat-Taxxa tal-Istat, ikun difficli li wiehed jghid li dawn il-persuni jistghu jitqiesu
li jagixxu bhala terzi ftilwima ta’ taxxa fis-sens mahsub mill-Qorti tal-Gustizzja fis-sentenza tad-
19 ta’ Settembru 2006, Wilson (C-506/04, EU:C:2006:587).

42. Il-fatt innifsu, barra minn hekk, li I-Artikolu 243 tal-LGT jipprevedi ghal din il-procedura ta” appell
straordinarja permezz ta’ appell li l-awtoritajiet tat-taxxa biss jistghu jressqu jsahhah l-impressjoni li
t-TEAC forsi ma ghandhiex titbieghed facilment minn interpretazzjoni tal-legizlazzjoni tat-taxxa
ppreferuta mill-awtoritajiet, peress li, jekk ikun il-kaz, id-Direttur Generali tat-Taxxi tal-Minister
ghall-Ekonomija u ghall-Finanzi jista® mbaghad jinvoka l-procedura ta’ appell straordinarja prevista
mill-Artikolu 243 tal-LGT. Dan huwa iktar inkompatibbli mal-kuncetti ta’ “indipendenza”, peress li
l-ezistenza stess ta’ din il-procedura u I-kwalita ta’ membru tal-Awla Speg¢jali jistghu jikkostitwixxu
forma ta’ pressjoni sottili suggetta, fi kliem il-Qorti tal-Gustizzja fil-punt 37 tas-sentenza tas-
16 ta’ Frar 2017, Margarit Panicello (C-503/15, EU:C:2017:126), “li istghu jipperikolaw l-indipendenza
ta’ gudizzju tal-membri taghha fir-rigward tal-kawzi mressqa quddiemha”.

43. Ghal dawn ir-ragunijiet kollha, ghalhekk, jiena tal-fehma li peress li t-TEAC ma tissodisfax
ir-rekwiziti tal-indipendenza mehtiega sabiex tikkostitwixxiha bhala “qorti jew tribunal” ghall-finijiet
tal-Artikolu 267 TFUE. Filwaqt li 1-Qorti tal-Gustizzja ma thaddem l-ebda sistema stretta ta’
precedent, madankollu huwa c¢ar li r-ragunament fis-sentenza tal-21 ta’ Marzu 2000, Gabalfrisa et
(C-110/98 sa C-147/98, EU:C:2000:145) ma huwiex sodisfacenti u dik id-decizjoni ma ghandhiex tibqa’
tigi segwita sa fejn hija kkoncernata din il-kwistjoni.

35 L-Artikolu 34(2) tal-LGT jipprevedi li:
“Il-Kunsill ghad-Difiza tal-Kontribwenti, li huwa integrat fil-Ministeru ghall-Finanzi, ghandu jizgura l-effettivita tad-drittijiet tal-persuni
taxxabbli,, jittratta Imenti li jirrizultaw mill-applikazzjoni tas-sistema tat-taxxa mwettqa mill-korpi tal-Istat u jaghmel is-suggerimenti u proposti
relevanti, fil-forma u bl-effetti previsti fir-regolamenti.”

ECLIL:EU:C:2019:802 9



Konkruzjongier Hogan — Kawza C-274/14
BANCO DE SANTANDER

44. Ghalhekk nipproponi li 1-Qorti tal-Gustizzja taqta’ l-kawza li ma ghandha l-ebda gurisdizzjoni
sabiex taghti decizjoni dwar it-talba ghal de¢izjoni preliminari mressqa mit-TEAC.

IV. Konkluzjoni
45. Fid-dawl tal-kunsiderazzjonijiet precedenti, nipproponi li 1-Qorti tal-Gustizzja tidde¢iedi li ma

ghandha l-ebda gurisdizzjoni sabiex taghti decizjoni dwar it-talba ghal decizjoni preliminari mressqa
mit-Tribunal Econémico-Administrativo Central (il-Qorti Fiskali Centrali, Spanja).

